
				JUSTIZIA ADMINISTRAZIOA

				GERNIKA-LUMOKO LEHEN AUZIALDIKO ETA INSTRUKZIOKO 2 ZENBAKIKO ZUZENEKO LAGUNTZA EMATEKO UNITATE PROZESALA

				669

				EDIKTUA, gaitasunari buruzko 164/2014 hitzezko judizioaren ondoriozkoa.

				JAKINARAZPEN-ZEDULA

				Gernika-Lumoko Lehen Auzialdiko 2 zenbakiko Epaitegian (Bizkaia), gaitasunari buruzko 164/2014 hitzezko judizio bereziaren prozedura bideratu da, Bizkaiko Probintzia Fiskaltzak eskatuta, Maite Irune Ibarzabal Elorduyren aurka, ezgaitasunaren gainean. Prozedura horren gainean epaia eman da. Hona hemen idazpurua eta epaitza:

				Epailea: Rebeca Del Campo Diez.

				Lekua: Gernika-Lumo (Bizkaia).

				Eguna: bi mila eta hamabosteko uztailaren hamalaua.

				 

				Alderdi demandatzailea: Bizkaiko Probintzia Fiskaltza.

				Alderdi demandatua: Maite Irune Ibarzabal Elorduy.

				Defendatzaile judiziala: Bizkaiko Tutoretza Erakundea.

				Abokatua: Jorge Romero Yurrebaso.

				Prokuradorea: Miren Irune Gorroño Menchaca.

				 

				Judizioko gaia: gaitasuna.

				1.– Adierazten da Amada Trinidad (Maite Irune) Ibarzabal Elorduyk ezgaitasun osoa duela bere burua eta ondasunak kudeatzeko. Andre hori 1959-03-02an sortu zen, Mungian, alarguna da, eta Bermeon (Bizkaia) du helbidea. Ezgaitasun horrek eragiten die haren eremu pertsonalari, aurreko oinarri juridikoetan adierazi bezala, eta ondasun-egintza guztiei, sakelako diru-kopuru txikiei salbu. Halaber, armak erabiltzea eta motordun ibilgailuak gidatzea debekatzen zaio.

				2.– Ezgai deklaratutako pertsona tutoretzapean geldituko da, bere burua eta ondasunak babestu eta zaintzeko: Bizkaiko Tutoretza Erakundea izendatzen da haren tutore, zeinek Kode Zibilaren preskripzioen arabera hartu beharko baitu bere kargua, eta, une horretatik aurrera, administratzaile judiziala ez da tutore izango.

				Igor bedi exhortoa ezgai deklaratua sortu zen herriko Erregistro Zibilera (Mungia), orri-bazterreko oharra egin dezan, eta baita Gernika-Lumoko barruti judizial honetara ere, tutoretza inskribatzeko.

				3.– Hau irmo izanik eta inbentarioa tutoretzan aurkeztuta, igor bitez dagozkion manamenduak dagokion Jabetzaren Erregistroan izapideak egiteko.

				Eta Maite Irune Ibarzabal Elorduy demandatuari behar bezalako jakinarazpena egiteko balio dezan, ematen eta sinatzen dut hau, Gernika-Lumon (Bizkaia), bi mila eta hamabosteko azaroaren hogeita lauan.

				IDAZKARIA.

			

			
				
EUSKAL HERRIKO AGINTARITZAREN ALDIZKARIA
www.euskadi.net

			

		

	OEBPS/images/136550.png
EHAX

DOK.: XXXXX
2016-02-19





